
	1. ՀՀ Կենտրոնական բանկ
	11.06.2024թ.

	
	Աշխատանքային կարգով 

	1. Ծրագրի իրականացման կարգը հաստատելու մասին որոշման նախագծի Հավելվածի 7-րդ կետում «գումարը» բառերից հետո առաջարկում ենք լրացնել «Շահառուի կողմից» բառերը։ 
	Ընդունվել է 



	2. Ծրագրի իրականացման կարգը հաստատելու մասին որոշման նախագծի Հավելվածի 5-րդ կետով սահմանված է, որ Ծրագրով նախատեսված աջակցության դադարեցման բոլոր դեպքերում ձեռք բերված կամ կառուցվող բնակարանի կամ անհատական բնակելի տան նկատմամբ սեփականության իրավունքը փոխանցվում է պետությանը, իսկ  Հավելվածի 7-րդ կետով սահմանվում է նաև, որ գույքը օտարելու դեպքում՝ գույքի ձեռքբերման նախապատվության իրավունքը պատկանում է պետությանը։ 
Վերոնշվածի կապակցությամբ անհրաժեշտ ենք համարում Ծրագրի իրականացման կարգում (կամ կարգը հաստատելու վերաբերյալ որոշման նախագծում) նախատեսել համապատասխան ընթացակարգ, որով մասնավորապես կկարգավորվեն պետության կողմից նախապատվության իրավունքի իրականացման հետ կապված հարաբերությունները (մասնավորապես, այդ իրավունքի իրացման ժամկետները և անշարժ գույքի ձեռքբերման գինը), ինչպես նաև անշարժ գույքի սեփականության իրավունքը պետությանը փոխանցելու դեպքում՝ գործող վարկային պարտավորությունների մարման և Շահառուի կողմից իր սեփական միջոցներով վճարներ կատարված լինելու դեպքում այդ վճարների հետ վերադարձման հետ կապված հարաբերությունները։
	Ընդունվել է ի գիտություն
Առաջարկվող կարգավորումները կսահմանվեն ՀՀ ԱՍՀՆ ՄՍԾ և ֆինանսական կազմակերպությունների միջև կնքվող պայմանագրի օրինակելի ձևում 

	3. Կարգի 2-րդ կետի 4-րդ ենթակետով  տրված է  «հիփոթեքային վարկի» սահմանումը, որը համարվում է Հայաստանի Հանրապետությունում բնակարան կամ կառուցվող շենքից բնակարան գնելու իրավունք կամ անհատական բնակելի տուն ձեռք բերելու կամ անհատական բնակելի տուն կառուցելու նպատակով սույն որոշման ուժի մեջ մտնելուց հետո տրամադրվող հիփոթեքային վարկ,  վերոնշյալից հետևում է, որ Ծրագրի և Կարգի շրջանակներում հիփոթեքային վարկ է համարվում միայն Կարգի ընդունումից հետո նոր տրամադրվող վարկերը, այնինչ Ծրագրի 1-ին հավելվածի 4-րդ կետի 3-րդ և Կարգի 3-րդ կետի 1-ին ենթակետերով սահմանված է, որ  Ծրագիրն իրականացման աջակցության եղանակներից է նաև գործող հիփոթեքային վարկի մարման աջակցությունը: Առաջարկում ենք Կարգի 2-րդ կետի 4-րդ ենթակետը խմբագրել և «հիփոթեքային վարկ» սահմանման մեջ ներառել գործող հիփոթեքային վարկեր:
	Ընդունվել է 


	4. Նախագծերի համաձայն Ծրագրի շրջանակներում սահմանվում է նաև աջակցության ևս մեկ բաղադրիչ՝ տոկոսադրույքի սուբսիդավորման միջոցով, ինչպես նաև այդ մասով սահմանվում է պետական աջակցության առավելագույն չափեր, եթե համագործակցող կազմակերպությունը վարկերը տրամադրում է սեփական ռեսուրսներով: Այս առումով առաջարկում ենք ՀՀ Կառավարության 16.05.2024թ.-ի 710-Լ որոշման մեջ փոփոխություններ կատարելու նախագծով սահմանել նաև վերավարկավորող կազմակերպություններից ներգրավված միջոցների հաշվին տրամադրվող ծրագրային վարկերի տոկոսադրույքի սուբսիդավորման մասով հստակ կարգավորումներ, իսկ եթե Ծրագրի շրջանակներում տոկոսադրույքի սուբսիդավորման բաղադրիչը նախատեսված է միայն սեփական ռեսուրսներով տրամադրված վարկերի նկատմամբ, ապա վերոգրյալ նախագծով լրացվող 11.1. կետում ուղղակիորեն ամրագրել դրույթներ այդ մասին՝ մեկնաբանության հետ կապված խնդիրներից խուսափելու և աջակցության ծրագրի կենսագործումը առավել կանխատեսելի դարձնելու նկատառումներից ելնելով:
	Ընդունվել է

	5. Նախագծերի թերևս հիմնական խնդրահարույց դրույթները կապված են աջակցության դադարման դեպքում գրավի առարկա գույքը (գնման իրավունքը) պետությանը փոխանցվելուն: Այստեղից բխում են հարցադրումներ առ այն, որ արդյո՞ք ենթադրվում է, որ դադարման դեպքում գույքը փոխանցվելու է պետությանը անհատույց, արդյո՞ք օտարման դեպքում պետության նախապատվության իրավունքը գործում է նաև գույքը (գնման իրավունքը) որպես գրավի առարկա իրացնելու գործընթացներում: Առաջին հարցադրման մասով նկատառենք, որ աջակցության տրամադրման դադարեցումը չի ենթադրում վարկային հարաբերությունների դադարեցում: Հետևաբար վարկը տրամադրող կազմակերպությունը այս դեպքում զրկվում է իր պահանջի ապահովումից, ինչը անթույլատրելի է: ՀՀ քաղաքացիական օրենսգրքի 247-րդ հոդվածով հստակ սահմանված են գրավի դադարման հիմքերը: Ուստի առաջարկում ենք Նախագծերով կամ, հետագայում Ծրագրի իրականացման նպատակով կողմերի միջև կնքվելիք համագործակցության պայմանագրով կամ ամրագրել պետությանը ի սեփականություն անցնելը որոշակի հատուցման դիմաց կամ բացառել կազմակերպության գրավի իրավունքի դադարեցումը, ինչը ենթադրվում է ՀՀ օրենսդրության՝ գրավի ինստիտուտին վերաբերող կարգավորումներից, քանի որ բացառությամբ վերը նկարագրված դեպքի, մնացած բոլոր դեպքերում աջակցության վճարների հետագա տրամադրումները դադարեցվում են և ակնառու է դառնում վարկային պարտավորության կատարման գույքային ապահովվածությունը պահպանելու խնդիրը: Երկրորդ հարցադրման մասով առաջարկում ենք գրավի առարկայի իրացման գործընթացում կարգավորել գրավի առարկան պետությանն անցնելու դեպքում գրավի արժեքին և ընթացակարգերին առնչվող դրույթներ, եթե առհասարակ այդ կանոնը կիրառելի է որպես գրավի առարկա իրացման պարագայում:
	Ընդունվել է ի գիտություն
Առաջարկվող կարգավորումները կսահմանվեն ՀՀ ԱՍՀՆ ՄՍԾ և ֆինանսական կազմակերպությունների միջև կնքվող պայմանագրի օրինակելի ձևում

	6. Առաջարկում ենք այս դեպքում ևս դիտարկել Ծրագրի շրջանակներում տրված հիփոթեքային վարկերը ՀՀ ԿԲ համապատասխան կանոնակարգով Պահանջ/գրավ (Լ1\վ հարաբերակցության համար սահմանված նորմատիվի հաշվարկում չներառելու հարցը, քանի որ հակառակ պարագայում ՀՀ ԿԲ նորմատիվը չխախտելու նպատակով բանկը ստիպված է լինելու պահանջել 2-րդ անշարժ գույքի գրավ։
	Ընդունվել է ի գիտություն
ՀՀ կենտրոնական բանկի կողմից կնախաձեռնվեն համապատասխան գործընթացներ

	7. Բանկերը որևէ լծակ չունեն վերահսկելու և կանխելու երկրից բացակայության պատճառով աջակցության դադարեցման դեպքը, ուստի վարկի մարմանն ուղղվող աջակցությունն այս պատճառով չպետք է դադարեցվի։
	Ընդունվել է

	8. Առաջարկում ենք Ընտանիքի անչափահաս անդամներին չընդգրկել որպես տվյալ վարկի վարկառուներ։
	Ընդունվել է
Անչափահաս անդամներն ընդգրկված չեն որպես վարկառուներ, նրանք պետք է դառնան ձեռքբերվող կամ կառուցվող գույքի համասեփականատերեր։

	9. Միևնույն ժամանակ պարզաբանման կարիք ունեն ստորև ներկայացվող հարցադրումները․
· վարկի մայր գումարի և տոկոսագումարի մարմանն ուղղվող ամսական առավելագույն գումարի չափը, կանխավճարը բանկին փոխանցելու ընթացակարգը,
· անհրաժեշտ է հստակեցնել, արդյոք բանկը հիփոթեքային վարկ տրամադրելիս կարող է ըստ հաճախորդի ցանկության ցանկացած օր նշել որպես վճարման օր, թե ոչ։ Եթե այո, ապա առաջարկում ենք հստակեցնել, թե Միասնական սոցիալական ծառայության կողմից ամսվա որ օրն է գումարը փոխանցվելու,
· բանկն ի՞նչ պարտավորվածություն է կրում մոնիթորինգների իրականացման և հաշվետվությունների ներկայացման տեսանկյունից։ 
· արդյոք աջակցության գումարի չափը նշվելու է Շահառուին տրամադրվող հավաստագրում, թե ոչ։
	Ընդունվել է ի գիտություն
Առաջարկվող կարգավորումները կսահմանվեն ՀՀ ԱՍՀՆ ՄՍԾ և ֆինանսական կազմակերպությունների միջև կնքվող պայմանագրի օրինակելի ձևում

	2. ՀՀ արդարադատության նախարարություն
	06.06.2024թ.

	
	N 27.4/22174-2024

	1. Նախագծի նախաբանում որպես որոշման ընդունման համար լիազորող նորմ հղում է արված Հայաստանի Հանրապետության Սահմանադրության 146-րդ հոդվածի 2-րդ և 4-րդ մասերին:
Նկատի ունենալով, որ որոշման նախագծով նախատեսվում է հաստատել Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման կարգը, գտնում ենք, որ որոշման նախագծի նախաբանում անհրաժեշտ է հղում կատարել նաև «Սոցիալական աջակցության մասին» օրենքի 21-րդ հոդվածի 1-ին մասի 3.1-ին և 4-րդ կետերին, համաձայն որոնց՝ «Սոցիալական աջակցության բնագավառում Հայաստանի Հանրապետության կառավարությունը` սահմանում է սոցիալական ծառայությունների այլ տեսակներ, հաստատում է սոցիալական ծառայությունների տրամադրման կարգերը.»:
	Ընդունվել է


	2. Նախագծի հավելվածի 3-րդ կետի 5-րդ ենթակետի «ա» պարբերությունում «շահառուների ցանկ» եզրույթը անհրաժեշտ է փոխարինել «շահառուների ցուցակ» բառերով՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 3-րդ մասի պահանջները, համաձայն որի՝ «Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:»:
	Ընդունվել է


	3. Նախագծի հավելվածի 3-րդ կետի 4-րդ ենթակետում անհրաժեշտ է հստակեցնել, թե քանի օրվա ընթացքում է էլեկտրոնային փոստի հասցեին ուղարկվում մերժման մասին հաղորդագրությունը:
	Ընդունվել է

	3. ՀՀ կադաստրի կոմիտե
	03.06.2024թ.

	
	N ՍԹ/9096-2024

	1. Նախագծի 2-րդ բաժնի 3-րդ կետի 5-րդ ենթակետի «բ» պարբերությունում «պատկանող» բառից հետո լրացնել «բնակության համար նախատեսված» բառերը, ինչպես նաև նույն պարբերությունում սահմանել, որ ընդհանուր համատեղ սեփականության դեպքում համատեղ սեփականության մասնակիցների բաժինները համարվում են հավասար։
	Ընդունվել է 
Առաջարկվող փոփոխությունը նաև տեղայնացվել է 710-Լ որոշման N 1 հավելվածի 5-րդ կետի 2-րդ ենթակետում

	2. Նախագծի 4-րդ և 5-րդ կետերով սահմանվում է, որ Ծրագրով նախատեսված աջակցության դադարեցման բոլոր դեպքերում ձեռք բերված կամ կառուցվող բնակարանի կամ անհատական բնակելի տան նկատմամբ սեփականության իրավունքը փոխանցվում է պետությանը։ Գործող իրավակարգավորումների համատեքստում Ծրագրով նախատեսված աջակցության դադարեցումը հիմք չէ այլ անձին պատկանող սեփականության իրավունքը դադարեցնելու և պետության անունով գրանցելու համար, հետևաբար անհրաժեշտ է նշված դրույթները խմբագրել՝ համապատասխանեցնելով ՀՀ օրենսդրության, այդ թվում՝ «Գույքի նկատմամբ իրավունքների պետական գրանցման մասին» օրենքով սահմանված պահանջներին:
	Ընդունվել է ի գիտություն
Առաջարկվող կարգավորումները կսահմանվեն ՀՀ ԱՍՀՆ ՄՍԾ և ֆինանսական կազմակերպությունների միջև կնքվող պայմանագրի օրինակելի ձևում

	Նախագծի 7-րդ կետով սահմանվում է բնակարանի, կառուցվող շենքից բնակարան գնելու  իրավունքի կամ անհատական բնակելի տան օտարման դեպքում պետության ձեռքբերման նախապատվության իրավունքը, սակայն առկա չեն կարգավորումներ, թե ինչ ընթացակարգով է իրացվելու ձեռքերման նախապատվության իրավունքը:   Ավելին, անհրաժեշտ է հստակ ամրագրել պետության ձեռքբերման նախապատվության իրավունքի պայմանները, հաշվի առնելով նաև այն հանգամանքը, որ համապատասխան գույքի համար աջակցության շրջանակներում պետությունն արդեն իսկ տրամադրել է որոշակի գումար և գույքը պետության կողմից շուկայական արժեքով ձեռք բերելը տվյալ դեպքում հիմնավորված չէ։ Անհրաժեշտ է նաև սահմանել, թե ինչ ընթացակարգով է իրականացվելու պետության ձեռքբերման նախապատվության իրավունքը։
	Ընդունվել է ի գիտություն
Առաջարկվող կարգավորումները կսահմանվեն ՀՀ ԱՍՀՆ ՄՍԾ և ֆինանսական կազմակերպությունների միջև կնքվող պայմանագրի օրինակելի ձևում

	4. ՀՀ ֆինանսների նախարարություն
	12.06.2024 թ.

	
	Աշխատանքային կարգով

	1. Նախագիծ 2-ի հետ կապված անհրաժեշտ ենք համարում նշել, որ Նախագծի հավելվածի 3-րդ կետի 5-րդ ենթակետի «ա» պարբերությամբ սահմանվում է, որ Դիմում-հայտարարությունը կարող է մերժվել, եթե դիմողի տվյալը բացակայում է ՀՀ կառավարության 12.10.2023թ.-ի N 1763-Լ որոշմամբ հաստատված միջոցառման շահառուների ցանկում: Նշենք, որ վերոնշյալ որոշման 1-ին հավելվածի 1-ին կետով սահմանվում են տվյալ միջոցառման շահառուները, որոնցից բացառություն են կազմում բնակչության սոցիալական պաշտպանության հաստատությունում, պետական կամ համայնքային սեփականություն հանդիսացող տարածքներում, ինչպես նաև հյուրանոցներում կամ հյուրատներում ժամանակավոր բնակվող անձինք, որոնց մասով տվյալները չեն ներառվում ցանկում: Միաժամանակ, ՀՀ կառավարության 16.05.2024թ.-ի N 710-Լ որոշմամբ վերոնշյալ անձինք չեն կազմում այս ծրագրի շահառուներից բացառություն: Ուստի անհրաժեշտ է հստակեցնել Դիմում-հայտարարության մերժման հիմքը:
	Ընդունվել է
Շահառուների տվյալները նույնականացվելու են ՀՀ ներքին գործերի նախարարության միգրացիայի և քաղաքացիության ծառայության տվյալների շտեմարանի միջոցով

	2. Նախագիծ 2-ի հավելվածի 3-րդ կետի 10-րդ ենթակետով սահմանվում է, որ հիփոթեքային վարկի գծով ամսական վճարների և աջակցության գումարի տարբերությունը վճարվում է շահառուի կողմից: Առաջարկում ենք հստակեցնել նաև, թե ու՞մ կողմից պետք է կատարվեն նշված վճարումները չիրականացնելու դեպքում ժամկետանց պարտավորությունների համար տույժերը և տուգանքները:
	Ընդունվել է ի գիտություն
Առաջարկվող կարգավորումները կսահմանվեն ՀՀ ԱՍՀՆ ՄՍԾ և ֆինանսական կազմակերպությունների միջև կնքվող պայմանագրի օրինակելի ձևում

	3. Մեր դիտարկմամբ, Նախագիծ 2-ը կարգավորում է միայն Ծրագրի 1-ին փուլի հետ կապված գործընթացները՝ մինչդեռ Ծրագրի իրականացման կարգը պետք է վերաբերելի լինի բոլոր 3 փուլերին:
	Չի ընդունվել
Նախագծով առաջարկվող կարգավորումները վերաբերվում են ծրագրի բոլոր փուլերին

	5. ՀՀ տարածքային կառավարման և ենթակառուցվածքների նախարարություն
	06.06.2024թ.

	
	N ԳՍ/20.2/18141-2024

	«Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման կարգը հաստատելու մասին» և «Հայաստանի Հանրապետության կառավարության 2024 թվականի մայիսի 16-ի N 710-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծերի վերաբերյալ ՀՀ տարածքային կառավարման և ենթակառուցվածքների նախարարությունն իր իրավասությունների շրջանակներում առաջարկություններ և դիտողություններ չունի։
	Ընդունվել է ի գիտություն

	6. Էկոնոմիկայի նախարարություն
	10.06.2024թ.

	
	N 01/11128-2024

	Քննության առնելով «Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման կարգը հաստատելու մասին» և «Հայաստանի Հանրապետության կառավարության 2024 թվականի մայիսի 16-ի N 710-Լ որոշման մեջ լրացումներ կատարելու մասին» Կառավարության որոշումների նախագծերը, որոնցով մասնավորապես հստակեցվում են նշյալ ծրագրի շրջանակներում հիփոթեքային վարկավորման պայմանները, ինչպես նաև Լեռնային Ղարաբաղից տեղահանվելուց հետո ծնված երեխաների վերաբերյալ կարգավորումները, առաջարկում ենք մինչև 2024 թվականի դեկտեմբերի 31-ը ներառյալ ծնված երեխաների վերաբերյալ կարգավորման ժամկետը երկարեցնել սահմանելով՝ 2025 թվականի հուլիսի 1-ը, որպեսզի նշված կարգավորման շահառու դառնալու հնարավորություն ձեռք բերեն նաև նորաստեղծ ընտանիքները, վերջիններիս առաջիկայում սպասվող զավակների մասով։
	Չի ընդունվել
Առաջարկը լրացուցիչ կքննարկվի հետագայում, ըստ անհրաժեշտության

	7. Կրթության, գիտության, մշակույթի և սպորտի նախարարություն
	06.06.2024թ.

	
	N 01/17/17163-2024

	Կրթության, գիտության, մշակույթի և սպորտի նախարարությունը «Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման կարգը հաստատելու մասին» և «Հայաստանի Հանրապետության կառավարության 2024 թվականի մայիսի 16-ի N 710-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծերի վերաբերյալ առաջարկություններ և դիտողություններ չունի:
	Ընդունվել է ի գիտություն

	8. Քաղաքաշինության կոմիտե
	05.06.2024թ.

	
	N 01/13/8252-2024

	1. Նախագծի 1-ին կետը՝ «Հաստատել» բառից հետո, լրացնել «Հայաստանի Հանրապետության կառավարության 2024 թվականի մայիսի 16-ի թիվ 710-Լ որոշման (այսուհետ՝ որոշում) 1-ին կետի 1-ին ենթակետով հաստատված՝», իսկ «ծրագրի» բառից հետո՝ «այսուհետ՝ ծրագիր» բառերով: 
Դրանից ելնելով Նախագծի հաջորդող տեքստում ծրագրի ամբողջական անվանման փոխարեն կիրառել կրճատ՝ «ծրագիր» տարբերակը և դրա համապատասխան հոլովաձևերը, իսկ «ՀՀ կառավարության 2024 թվականի մայիսի 16-ի թիվ 710-Լ որոշման փոխարեն՝ «որոշում» տարբերակը և դրա համապատասխան հոլովաձևերը:
	Ընդունվել է

	2. Նախագծի 3-րդ կետում «հավաստագրի» բառից առաջ լրացնել «Որոշման N1 հավելվածի 4-րդ կետի 1-ին և 2-րդ ենթակետերով նախատեսված հավաստագրի (այսուհետ՝ հավաստագիր)» բառերով:
Դրանից ելնելով նախագծի հաջորդող տեքստում կիրառել «հավաստագիր» բառը և դրա համապատասխան հոլովաձևերը:
	Ընդունվել է

	3. Նախագծի հավելվածի 2-րդ կետի 2-րդ ենթակետը «Դիմող՝»  բառից հետո լրացնել «Որոշման N1 հավելվածի 18-րդ կետով սահմանված պահանջներին բավարարող և» բառերով: Դրանից ելնելով հավելվածի 3-րդ կետի 1-ին ենթակետում «Որոշման N1 հավելվածի 18-րդ կետով սահմանված պահանջներին բավարարող» բառերը հանել:
	Չի ընդունվել
Դիմողը կարող է չբավարարել նշված կետով սահմանված պահանջներին, ինչի արդյունքում դիմումը կմերժվի։ Պահանջներին բավարարող դիմողներն են համապատասխան ստուգումների արդյունքում դառնում շահառու։

	4. Նախագծի հավելվածի 3-րդ կետի 1-ին ենթակետի «ե» պարբերությունը համապատասխանեցնել ՀՀ կառավարության 2024 թվականի մայիսի 16-ի թիվ 710-Լ որոշման N1 հավելվածի 4-րդ կետի 2-րդ ենթակետին: Ըստ այդմ, նշված պարբերությունը շարադրել հետևյալ խմբագրությամբ.
«ե. անհատական բնակելի տան կառուցման դեպքում՝ անհատական բնակելի տների կառուցման բազմակի օգտագործման օրինակելի նախագծանախահաշվային փաստաթղթերի ցանկից իր նախընտրած տարբերակի կամ լիցենզավորված կազմակերպության կողմից մշակված, սահմանված կարգով փորձաքննություն անցած և Հայաստանի Հանրապետության քաղաքաշինության կոմիտեի հետ համաձայնեցված նախագծանախահաշվային փաստաթղթերի առկայության մասին.»:
	Ընդունվել է

	5. Նախագծի հավելվածի 3-րդ կետի 2-րդ ենթակետի «դ» պարբերությունում  և 5-րդ ենթակետի «դ» պարբերությունում «քաղաքացիական կացության ակտերի գրանցման մարմիններից» բառերը փոխարինել «Հայաuտանի Հանրապետության արդարադատության նախարարության քաղաքացիական կացության ակտերի գրանցման գործակալությունից» բառերով:
	Ընդունվել է

	6. Նախագծի հավելվածի 3-րդ կետի 4-րդ ենթակետում «մերժման հիմքերը» բառերը փոխարինել «սույն կետի 5-րդ կետով նախատեսված մերժման հիմքը» բառերով: 
	Ընդունվել է

	7. Նախագծի հավելվածի 4-րդ կետով սահմանվում է, որ Որոշման N1 հավելվածի           14-րդ կետով սահմանված հանգամանքների ի հայտ գալու դեպքում դրամական աջակցության վճարումն ամբողջությամբ դադարում է այդ պահից սկսած, բացառությամբ Որոշման N1 հավելվածի 14-րդ կետի 1-ին ենթակետով սահմանված հանգամանքի ի հայտ գալու դեպքի։
Ենթադրվում է, որ խոսքը վերաբերում է ոչ թե Որոշման N1 հավելվածի 14-րդ կետի                       1-ին ենթակետով սահմանված հանգամանքներին, այլ այդ ենթակետով որպես բացառություն սահմանված հանգամանքներին: Դրանից ելնելով անհրաժեշտ է Նախագծի հավելվածի 4-րդ կետում կատարել հստակեցում:
	Չի ընդունվել
Խոսքը վերաբերվում է Որոշման N1 հավելվածի 14-րդ կետի 1-ին ենթակետով սահմանված հանգամանքին, այլ ոչ թե որպես բացառություն սահմանված հանգամանքներին։ 
Բացառության դեպքում աջակցությունը չի դադարեցվում։
Այս կետը նախատեսված է, հաշվի առնելով ֆինանսական կազմակերպությունների ռիսկը, որ հետագայում իրենց կողմից չվերահսկվող  (օրինակ, Որոշման N1 հավելվածի 14-րդ կետի 2-րդ և 3-րդ ենթակետերի դեպքում բանկը կարող է կառավարել այդ ռիսկը) հանգամանք ի հայտ գալու դեպքում, վարկի մարման հետ կապված խնդիրներ չառաջանան։

	8. Նախագծի հավելվածի 3-րդ կետի 10-րդ ենթակետի համաձայն՝ եթե հիփոթեքային վարկի գծով ամսական վճարները (մայր գումար և տոկոսագումար) գերազանցում են աջակցության գումարի սահմանաչափերը, ապա սահմանված ամսական վճարների և աջակցության գումարի տարբերությունը վճարվում է շահառուի կողմից:
Դրա հետ մեկտեղ, Նախագծի հավելվածի 5-րդ կետով սահմանվում է, որ ծրագրով նախատեսված աջակցության դադարեցման բոլոր դեպքերում ձեռք բերված կամ կառուցվող բնակարանի կամ անհատական բնակելի տան նկատմամբ սեփականության իրավունքը փոխանցվում է պետությանը:
Այս պարագայում, հստակեցման անհրաժեշտություն կա, թե ինչպես են տնօրինվելու շահառուի կողմից վճարված՝ աջակցության գումարի սահմանաչափերը գերազանցող գումարները:
	Ընդունվել է ի գիտություն
Առաջարկվող կարգավորումները կսահմանվեն ՀՀ ԱՍՀՆ ՄՍԾ և ֆինանսական կազմակերպությունների միջև կնքվող պայմանագրի օրինակելի ձևում


	
